
   

ᒥᓂᔅᑕᐅᑉ ᐅᖃᐅᓯᖏᑦ 
 

         ᓈᓴᐅᑖ ________ 
 

ᐅᓪᓗᖓ ________ 
 
ᐄᕙ ᐋᕆᐊᒃ 
ᓯᕗᓕᖅᑎ  
 
 

ᐃᖅᑲᐅᒪᓂᖅ ᑖᒧᓯ ᐊᓕᖅᑲᑐᖅᑐᕐᒥᒃ  
 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᐅᖁᒪᐃᑦᑐᒻᒪᕆᐅᓪᓗᓂ ᐆᒻᒪᑎᒐ. ᑖᒧᓯ 

ᐊᓕᖅᑲᑐᖅᑐᖅ, ᐊᖏᔪᖅᑳᖑᓚᐅᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᓄᖅᑲᕋᑖᓚᐅᖅᑐᖅ ᐋᓐᓂᐊᓂᕐᒧᑦ, ᐃᓅᒍᓐᓃᓚᐅᖅᑐᖅ ᓄᕕᐱᕆ 24. 

ᐅᖃᖅᑎᑦᑎᔩ, ᑖᒧᓯ ᐃᑲᔪᖅᑐᒻᒪᕆᐅᓯᒪᔪᖅ ᓄᓇᕗᒻᒧᑦ. ᓄᓇᓕᓐᓂ 

ᐃᓚᐅᖃᑕᐅᖏᓐᓇᑦᓯᐊᖅᑐᓂ, ᑖᒧᓯ ᑲᑎᒪᔨᐅᖃᑦᑕᖅᓯᒪᔪᖅ ᕼᐊᒻᓚᒃᑯᓐᓂ, ᐸᖕᓂᖅᑑᒥ 

ᐱᙳᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓂ, ᒪᒃᑯᑦᑐᐃᑦ ᑲᑎᒪᔨᖏᓐᓂ, ᕿᑭᖅᑖᓗᒃ 

ᑯᐊᐳᕇᓴᒃᑯᓐᓄᑦ ᑲᑭᕙᒃᑯᓄᓪᓗ. ᓄᓇᓕᓐᓂ ᑭᒡᒐᖅᑐᐃᓪᓗᓂ ᐸᖕᓂᖅᑑᒥᒃ 

ᑲᑎᒪᔨᐅᓯᒪᒻᒥᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 

ᑖᒧᓯ ᓂᕈᐊᖅᑕᐅᓚᐅᖅᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 2002, 2005, 

2008-ᒥᓗ ᐊᖏᔪᖅᑳᖑᓂᕐᒧᑦ ᓂᕈᐊᖅᑐᖃᖅᑎᓪᓗᒍ. 

ᐅᖃᖅᑎᑦᑎᔩ, ᐊᒥᓱᓄᑦ ᖃᐅᔨᒪᔭᐅᔪᖅ ᑖᒧᓯ ᐱᒋᐊᖅᑎᑦᓯᓚᐅᖅᓯᒪᓂᖓ ᐃᖃᓗᓕᕆᕕᒻᒥᒃ 

ᐸᖕᓂᖅᑑᒥ ᐃᖅᑲᓇᐃᔭᖅᑎᖃᖅᑐᓂ ᓯᑕᒪᓂᒃ; ᐅᓪᓗᒥ, 55-ᓂᒃ ᐃᖅᑲᓇᐃᔭᖅᑎᖃᓕᖅᑐᑦ 



100-ᕈᔪᓐᓂᒃ ᐃᖃᓪᓕᐊᖅᑎᖃᖅᑐᑎᒃ. ᓇᓗᙱᑦᑐᖓ ᐊᒥᓱᕐᖑᐸᓪᓕᐊᑐᐃᓐᓇᓂᐊᖅᑐᑦ 

ᓯᕗᓂᑦᓴᑦᑎᓐᓂ. 

ᐃᓱᒪᒋᕙᒃᑲ ᓇᓪᓕᒋᓪᓗᒋᑦ ᑖᒧᓯᐅᑉ ᐃᓚᖏᑦ ᐅᖁᒪᐃᑦᑐᒃᑰᖅᑎᓪᓗᒋᑦ. ᐅᖃᖅᑎᑦᑎᔩ, 

ᑖᒧᓯ ᕿᒪᐃᔪᖅ ᓄᓇᕗᒻᒥᐅᓄᑦ ᐃᖅᑲᐅᒪᔭᑦᓴᑦᓯᐊᕐᓂᖅ ᐃᖅᑲᐅᒪᔭᐅᖏᓐᓇᕐᓂᐊᖅᑐᓂᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ 


	 

